
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1.  Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
ՀՀ կառավարության որոշման նախագծի ընդունումը պայմանավորված է Հայաստանի Հանրապետության արտաքին հետախուզության ծառայության (Այսուհետ՝ Ծառայություն) շենքային պայմանների բարելավման և Ծառայության համար ոչ նյութական հիմնական միջոցների ձեռքբերման անհրաժեշտությունից ելնելով:

2024 թվականի Ծառայության պետական բյուջեով 31001՝ արտաքին հետախուզության ծառայության շենքային պայմանների բարելավում միջոցառմամբ բյուջետային ծախսերի տնտեսագիտական դասակարգման շենքերի և շինությունների կապիտալ վերանորոգման 5113 հոդվածով նախատեսվել է 22.632.000 /քսաներկու միլիոն վեց հարյուր երեսուներկու հազար/ ՀՀ դրամ, իսկ 31002 արտաքին հետախուզության ծառայության տեխնիկական հագեցվածության ապահովում միջոցառմամբ՝ ոչ նյութական հիմնական միջոցների 5132 հոդվածով՝ 200.000.000 /երկու հարյուր միլիոն/ ՀՀ դրամ: Ծառայության շենքային պայմանների բարելավման և տեխնիկական հագեցվածության ապահովման նպատակով անհրաժեշտություն է առաջացել կատարել կապիտալ վերանորոգման աշխատանքներ և Ծառայության համար ձեռք բերել ոչ նյութական հիմնական միջոցներ: 
Ելնելով վերոգրյալից, Նախագծով առաջարկվում է «Հայաստանի Հանրապետության 2024 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-ն որոշման մեջ կատարել փոփոխություններ և լրացումներ, որով 53577.0 հազ․ դրամ կհատկացվի Արտաքին հետախուզության ծառայությանը՝ շենքային պայմանների բարելավման նպատակով, իսկ 40000.0 հազ. դրամը կհատկացվի Ծառայության տեխնիկական հագեցվածության ապահովմանը: Գումարի հատկացումը նախատեսվում է իրականացնել 1237 ծրագրի «31001 արտաքին հետախուզության ծառայության շենքային պայմանների բարելավում» միջոցառմամբ կապիտալ վերանորոգման ծախսերի համար նախատեսված գումարի վերաբաշխմամբ և 1237 ծրագրի 31002 արտաքին հետախուզության ծառայության տեխնիկական հագեցվածության ապահովում միջոցառմամբ ոչ նյութական հիմնական միջոցների ձեռքբերման նպատակով: 
        Նախագծով առաջարկվող հատկացումները նախատեսվում է կատարել «11001 արտաքին հետախուզական գործունեության կազմակերպում» միջոցառման «Աշխատողների աշխատավարձեր և հավելավճարներ» հոդվածից: Նշված հոդվածում տնտեսումները պայմանավորված են Ծառայությունում առկա մի շարք թափուր հաստիքներով և հետագայում աշխատավարձերի և դրան հավասարեցված վճարների մասով լրացուցիչ ֆինանսական միջոցների հատկացման անհրաժեշտություն չի առաջանա: 
2. Ակնկալվող արդյունքը. 
Նախագծի ընդունման արդյունքում Ծառայությունում կիրականցվեն կապիտալ վերանորոգման աշխատանքներ և ոչ նյութական հիմնական միջոցների ձեռքբերում:
3. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ արտաքին հետախուզության ծառայության կողմից:
4. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2024 թվականի պետական բյուջեի տարեկան եկաումտների և ծախսերի փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 
Նախագծի ընդունումը բխում է ՀՀ Կառավարության 2021-2026 թվականի ծրագրի «Անվտանգություն և արտաքին քաղաքականություն» մաս 1-ում նշված «Արտաքին հետախուզության ծառայության ստեղծման» վերաբերյալ դրույթներից:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. 
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
